
 

                              

 
MCC Aprova no Fo Osan Miliaun $10.5 ba Timor-Leste hodi Hadia Imunizasaun Ba 

Labarik sira no Luta Kontra Korupsaun 
 

Washington, DC – Konselhu de Administrasaun husi Millennium Challenge Corporation ka 

(MCC) foin aprova ohin programa threshold ida ba tinan tolu nian ho osan valor miliaun $10.5 

nebe sei fo asistensia ba Timor-Leste nia estratejia nasional ba imunizasaun labarik sira nian no 

mos iha nia esforsu atu kombate korupsaun.   

 

Programa ida ne’e propoen husi governu Timor-Leste, ho intensaun atu hamenus korupsaun liu 

husi hari rede ida instituisaun anti korupsaun nebe funsiona ho efektivu liu husi hametin nia 

kapasidade, hametin kordenasaun no hadia prosesus no prosedimentus atu detekta no 

desenkoraja, no prosesa kasus kona ba korupsaun. Programa ida ne’e sei hadia liu tan asesu ba 

servisus imunizasaun liu husi kria kbi’it nebe diak liu no efektivu ba sistema saude komunitaria 

iha Timor-Leste liu husi dalan hodi hametin unidades saude komunidade lokal, hadia jestaun 

imunizasaun no vasina hodi prevene no fo kbi’it hodi hase’ss an husi moras, hametin liu tan 

servisu no hasae liu tan numeru ema qualifikadu hodi fo tratamentu saude.     

 

“Programa ida ne’e refleta Timor-Leste nia komitmentu atu hadia saude labarik sira nian 

no hamenus korupsaun,” dehan Chefe Exekutivu MCC Daniel Yohannes.  “Hadia ka hametin 

enviromentu ida nebe bele apoia  transparensia, akontabilidade, no servisu saude nebe bele 

laran metin nudar fator esensial iha desenvolvimentu nebe sustentabel. MCC sei hare ba 

oin atu halo parseria ho Timor-Leste hodi implementa programa threshold ne’e.” 

 

Programa threshold MCC nian ne’e halo ho hanoin atu asiste rai hirak nebe iha eligibilidade atu 

hetan asistensia husi programa threshold ne’e. Programa asistensia threshold ne’e uza atu ajuda 

rai hirak ne’e atu hadia areas politika espesifika hodi hadia liu tan indikadores 17 nebe hatudu 

iha politika  iha kategoria tolu — Ukun lolos, investe iha povu, no enkoraja biberdade 

ekonomika. Indikadores ba Politika hirak ne’e nudar kriteria sentral no metoldolojia hodi 

determina kompaktu elijibilidade no nudar produtu respeita instituisoens internasionais no data 

nasional. Indikador ida-idak hetan hili tuir ninia uzu hodi hasai impedimentus moris no redusaun 

kiak, rai hira maka nia kobre, ninia transparensia no ninia disponibilidade no nia analitiku rigor.   

 

Ajensia Estadus Unidus ba Desenvolvimentu Internasional (USAID) mak sei jere Timor-Leste 

nia programa threshold no sei responsabliza ba kordenasaun, halo kontratu, no jere 

finansiamentu. MCC sei fiskaliza Timor-Leste nia programa threshold ne’e. 

 

Tuir konselhu de administrasaun MCC nia aprovasaun, sei iha periudu ida ho loron 15 atu fo 

notifikasaun ba kongresu molok USAID, nudar Governu Estadus Unidus nia implementador 

dauluk ba programa threshold ne’e, bele tama iha negosiasaun no asina memorandum 

intendimentu programa threshold nian ho governu Timor-Leste. 

# # # 

Millennium Challenge Corporation, Governu Estadus Unidus nia ajensia hari atu halo sevisu ho 

nasaun desenvolvidus, baseia ba prinsipiu nebe ajudus ne’e efektivu liu wainhira nia haforsa nia 

lian politika, ekonomiku, no politika Sosial nebe promove redusaun ba kiak, liu husi kresimentu 

ekonomiku. Atu hetan informasaun liu tan, bele visita ba  www.mcc.gov.  
Liga nafatin ho MCC liu husi Facebook no Twitter, liu husi video iha YouTube no Vimeo ka liu 

husi podcast. 

http://www.mcc.gov/
http://www.mcc.gov/facebook
http://www.mcc.gov/twitter
http://www.mcc.gov/youtube
http://www.mcc.gov/vimeo
http://www.mcc.gov/itunes
http://timor-leste.gov.tl/?lang=en

